
ALLAH, ƆDOMFOƆ, MMƆBORƆ HUNUFOƆ NO DIN MU 

 

ƐFIADA NYAMESƐMKA: Obubuo Bosome 22, wͻ afe 2013 mu 

(Summary of Friday sermon – 22
nd

 November, 2013 – Ashanti Twi Translation) 

 

GYIDIE, ASƆREYƆ ƐNE ABOTERƐ 
 

Bɔhyɛ Mɛsiah no (ANN) kaa sɛ ne maeɛ no botaeɛ wɔ ne nwoma mu aberɛ nyinaa. 

Yɛn a yɛsw yɛayɔ Bai’at wɔ Bɔhyɛ Mɛsiah no (ANN) din mu no, ɛwɔsɛ yɛde to yɛakoma so 

na yɛyɔ botaeɛ nti a yɛagye Jama’at no adi. 

Ɛnɛ, Huzoor kasa faa saa botaeɛ yi bi ho. Wɔsomaa Bɔhyɛ Mɛsiah no sɛ ɔmɛhyɛ 

gyidie mu kena. Sɛdeɛ ɛbɛyɔ a adasama bɛnya gyidie sɛ, Onyankopɔn te ase na Ɔtie mpaebɔ 

nso. Berɛ a gyideɛ no mu reyɛ merɛ no, na nwuma nso rekɔ fɔm. 

Bɔhyɛ Mɛsiah no paee mu kaa sɛ, yɛnntumi nya wei kɛkɛ, ɛsan sɛ yɛayɔ Bai’at no nti. 

Allah aka sɛ; Na wɔn a wɔdi mperesie wɔ Y’akwan mu. Ampaara sɛ, Allah ka wɔn awɔyɔ 

papa no ho. (29:70) 

Bɔhyɛ Mɛsiah no rekyerɛkyerɛ nipa su a yɛnyɔ no ɔkaa sɛ; Ɛnyɛ deɛ mepɛ ne sɛ 

wɔbɛka nsɛm kakraabi wɔ Bai’at ase kɛkɛ na emom deɛ ɛhia ne sɛ wɔbɛnya akoma mu teɛ ho 

nimdeɛ. Yɛ botaeɛ ne sɛ, wɔbɛsesa na wɔayɔ nipa foforɔ. Ɛyɛ adehia yie sɛ momu biara bɛte 

saa asɛm yi ase na wɔasesa, na wɔaka sɛ’ ma sesa. 

Na yɛayɔ Bai’at sɛdeɛ ɛbɛyɔ a yɛbɛtumi ahyɛ saa botaeɛ yi ma. Na ansaana yɛbɛtumi 

ayɔ no, gyesɛ yɛnya Kor’an kronkron no mu nkyerɛkyerɛ yie ɛsan sɛ nkwagyeɛ wɔ mu;’ 

Obiara nni hɔ a ɛfata sɛ yɛsom no gyesɛ Allah, na Muhammad yɛ Ne somafoɔ. Ɛwɔsɛ yɛka 

kyerɛ wiase nyinaa sɛ wɔnntumi nya nkwagyeɛ kɔpem sɛ wɔde wɔn ho bɛhyɛ saa asɛm yi 

ase; Obiara nni hɔ a ɔfata sɛ yɛsom no gyesɛ Allah, na Muhammad yɛ Ne somafoɔ. 

Bɔhyɛ Mɛsiah no kaa sɛ; ɛyɛ Onyankpɔn pɛ sɛ Islam di aman nyinaa so. Wei nti na 

Wɔasoma me. Wɔse; Wɔasoma me sɛ memɛda Islam kɛseyɔ adi. 

Ɔsan so kaa sɛ; mepɛsɛ mekyerɛ Nyame mu gyidie. Deɛ ɔbɛgye Otumfoɔ Onyankopɔn 

adi no, ɔbɛnya bɔne fafiri. Ɔbɛnya nkwa foforɔ na ɔnnya anigyeɛ wɔ bɔne mu. Deɛ ɔbɛnya 

saa gynaberɛ yi no bɛtumi aka sɛ wɔahunu Onyankopɔn. Ɛsom biara nni hɔ a ɛbɛtumi de nipa 

akɔ saa gyinaberɛ yi mu. Meka wɔ nokorɛ mu sɛ, sɛ obi gye Onyankpɔn di a, ɔdane ɔsoro 

ɔbɔfoɔ,afei nso abɔfoɔ bɔ wɔn mu ase ma no. na ɔnya honhom kronkron.    

Wei nyinaa bɔ yɛn nkaeɛ sɛ, yɛate na yɛakan, anaasɛ yɛn papanom yɔɔ Ahmadiyya na 

yɛnso yɛanya mu mfasoɔ, nti ɛwɔsɛ yɛde saa botaeɛ yi ka y’aberabɔ ho.Yɛnso yɛayɔ aboafoɔ 

wɔ saa botaeɛ yi ho.Yɛtee Osufoɔ no nti ɛwɔsɛ yɛde to dwa! Yɛyɛ Onyame 

N’aboafo…(3:53), na yɛbɔ mɔden sɛ yɛbɛ nya saa botaeɛ yi.Nti ɛsɛsɛ yɛ dwene na yɛsusu 

ho, na yɛserɛ Onyankopɔn Ne moa sɛ deɛ ɛbɛyɔ a yɛbɛdi nkunim. 

Y’ahodeɛ ne wiasefoɔ no ahodeɛ no nyɛ pɛ.Ɛwɔsɛ yɛdwene wei nyinaa ho.Ampaara 

sɛ, ɛwɔsɛ yɛdwene ho na yɛhunu ɔkwan a yɛbɛfaso abɔ nsɛmpa no dawuro wɔ gyinaberɛ bi 

sei mu.Na Onyankopɔn soma Ɔsomaa Ɔkɔmhyɛni kronkron no (saw) ɛne Bɔhyɛ Mɛsia no 

(NN) sɛ wɔbɛkyerɛ kwan pa no.Ɔkwan bɛn na yɛbɛtumi ayɔ wei?Wɔaka sɛ; Oh mo nkorɔfoɔ 

amoagye adei! Monfa aboterɛ ne mpaebɔ nhwehwe moa; Ampaara sɛ; Allah ka aboterɛsifoɔ 

no ho.(2:154) Onyankopɔn moa no yi ɔhaw nyinaa firi hɔ.Ɔma deɛ ɛyɛ den yɛ merɛ.Berɛ a 

Huzur tuu kwan kɔɔ New Zealand no, nsɛmtwerɛfoɔ bi a ɔfiri New Zealand bisaa Huzur sei 

ɛdeɛn na ɛhia masɛ wɔsi asɔredan wɔ hɔ? Ɔkaa sɛ, Jama’at no sua, na ɛsan nso wɔ agyapadeɛ 

dada! Huzur kaa sɛ, seesei deɛ yɛsua na ɛbɛyɛ kakra no yɛbɛ dɔɔso paa, na asɔredan baako pɛ 

mpo bɛsua, ɛyɛ Onyankopɔn Ne pɛa. 

Sɛ ɛyɛ Australia anaasɛ ɔman foforɔ biara mu, ɛwɔsɛ yɛkae sɛ, sɛ ɛsɛsɛ yɛde nsakraeɛ 

ba wiase dea, sɛ ɛsɛsɛ yɛboa Bɔhyɛ Mɛsia no (NN) adwuma dea, ɛneɛ ɛsɛsɛ yɛsisi asɔredan 

na yɛatumi adi saa dwuma yi. 

Yɛbɛhunu Ɔsoro mmoa sɛ yɛnya “Sabr” aboterɛ na yɛyɔ asɔre (salat) nkoara dea,Sɛ yɛtu yɛn 

ho nyinaa ma Onyankopɔn na yɛgye Allah di a, yɛ bɛ hunu! “Ampaara sɛ, Allah ka 

Aboterɛsifoɔ no ho….” Na Onyankopɔn No ankasa de Ne mmoa bɛba abɛboa yɛn na Ɔbɛsan 

nso ada N’ahoɔfɛ adi akyerɛ yɛn. 

Huzur kaa sɛ, ɔbɛyɛ efunsie (janaza) asɔre. Dr. Bashirudin Usama Sahib, ɔwuu wɔ 

Obubuo 2 2013 wɔ U.S.A. onyaa nfie aduowɔtwe miennu (82 yrs). Ɔgyee Ahmadiyya dii wɔ 

afe 1935 mu. Na ɔkas abibifoɔ Amerikafoɔ adinkanfoɔ no ho. Na ɔyɛ n’asɔre yie na na ɔyɛ 

Ahmadiyyani mapa. Na ɔyɛ nipa titiriw a ɔdɔ Khilafat yie na ɔbɔ mpaeɛ yie na afei nso na 

ɔbrɛ ne ho ase. Ɔnyaa kwan kɔɔ Rabwa kɔhyiaa Khalifa a ɔtɔso miennu ne miɛnsa mprɛ pii 

na na ɔwɔ ɔdɔ nso ma wɔn. Na ɔne Huzur nso wɔ nkutahodie soronko. ɔyɛɛ Sadr abɛdiakyire 

wɔ Cleveland nfie aduonu (20 yrs). Na ɔpɛ nkitahodie na afei nso na ɔhwɛ abibifoɔ Amerika 

anuanom so yie paa. Afe 1950 mu no, ɔtwerɛɛ nwoma faa Ɔkɔmhyɛni kronkron no (NNN) 

ho. Na wakwadare wɔ ɛsee hwɛ mu. Ne yere a wɔfrɛ no Fatima Usama Sahiba nso yɛɛ Lajna 

(mmaa) panin wɔ Cleveland pɛn. Wɔwɔ mma marima mienu a wɔne Khilafat wɔ nkitahodie 

paa. Onyankopɔn nkrɔn saa nipa yi gyinaberɛ na Ɔntwe N’abusua no mbɛn Khilafat daa. 

